
ILMIY�TEXNIKA�TARAQQIYOTI�DAVRIDA�TEXNOLOGIK�TA’LIM�MAZMUNI�VA�
UNI�STEAM�YONDASHUVI�ASOSIDA�RIVOJLANTIRISH

ANNOTATSIYA: Mazkur maqolada ilmiy-texnika taraqqiyoti davrida texnologik ta’lim mazmunining yangilanishi 
hamda uning STEM yondashuvi asosidagi ustuvor vazifalari ilmiy-nazariy jihatdan tahlil qilingan. Raqamli 
texnologiyalarning inson hayoti va ishlab chiqarishga chuqur kirib kelishi, innovatsion iqtisodiyot va mehnat 
bozoridagi tub o’zgarishlar sharoitida texnologik ta’limning raqobatbardosh kadrlar tayyorlashdagi ahamiyati 
asoslab berilgan. Maqolada STEM yondashuvi texnologik ta’lim mazmunini integrativ, amaliy va kompetensiyaga 
yo’naltirilgan asosda yangilashning samarali vositasi sifatida qaraladi.
�KALIT�SO‘ZLAR: STEM, texnologiya, ta’lim, kompleks, integrativ, amaliyotga yo’naltirilganlik.

СОДЕРЖАНИЕ�ТЕХНОЛОГИЧЕСКОГО�ОБРАЗОВАНИЯ�В�ЭПОХУ�НАУЧНОǧ
ТЕХНИЧЕСКОГО�ПРОГРЕССА�И�ЕГО�РАЗВИТИЕ�НА�ОСНОВЕ�STEMǧ

ПОДХОДА
АННОТАЦИЯ:�В�статье�анализируются�научно-теоретические�аспекты�обновления�содержания�

технологического�образования�в�эпоху�научно-технического�прогресса�и�его�приоритетные�задачи�
на�основе�STEM-подхода.�Обосновывается�важность�технологического�образования�в�подготовке�
конкурентоспособных� кадров� в� условиях� глубокого� проникновения� цифровых� технологий� в�
жизнь� и� производство� человека,� радикальных� изменений� в� инновационной� экономике� и� на�
рынке� труда.� В� статье� рассматривается� STEM-подход� как� эффективное� средство� обновления�
содержания�технологического�образования�на�интегративной,�практической�и�компетентностно-
ориентированной�основе.
КЛЮЧЕВЫЕ�СЛОВА: STEM,�технология,�образование,�комплексное,�интегративное,�практико-

ориентированное.

THE�CONTENT�OF�TECHNOLOGICAL�EDUCATION�IN�THE�ERA�OF�SCIENTIFIC�
AND�TECHNICAL�PROGRESS�AND�ITS�DEVELOPMENT�BASED�ON�THE�STEM�

APPROACH
ABSTRACT:�  This article analyzes the scientific and theoretical aspects of the renewal of the content of 

technological education in the era of scientific and technical progress and its priority tasks based on the STEM 
approach. The importance of technological education in training competitive personnel in the conditions of the deep 
penetration of digital technologies into human life and production, radical changes in the innovative economy and 
the labor market is substantiated. The article considers the STEM approach as an effective means of renewing the 
content of technological education on an integrative, practical and competency-oriented basis.
KEY�WORDS: STEM, technology, education, complex, integrative, practice-oriented.

KIRISH. XXI asrda jadal sur’atlarda kechayotgan 
ilmiy-texnika taraqqiyoti, raqamli texnologiyalar, sun’iy 
intellekt, robototexnika, avtomatlashtirish va kiberfizik 
tizimlarning keng joriy yetilishi jamiyat  hayotining  
barcha sohalariga, ayniqsa ta’lim tizimiga tubdan ta’sir 
ko‘rsatmoqda. Bunday sharoitda texnologik ta’lim 
mazmunini qayta ko‘rib chiqish, uni zamonaviy fan-
texnika yutuqlari bilan uyg‘unlashtirish va mehnat 
bozori talablariga mos ravishda takomillashtirish 
pedagogik tadqiqotlarda dolzarb muammolardan biriga 
aylanmoqda.

Jahon ta’lim amaliyotida texnologik ta’limni 
takomillashtirishda STEM (Science, Technology, 
Engineering, Mathematics) yondashuvi samarali 
pedagogik model sifatida ye’tirof yetilmoqda. U fan, 
texnologiya, muhandislik va matematika bilimlarini 
o‘zaro bog‘liq holda o‘zlashtirish, amaliy muammolarni 
yechish va loyihalash faoliyatini rivojlantirishga xizmat 
qiladi.

Texnologik ta’lim mazmunini STEM yondashuvi 
asosida rivojlantirish orqali ta’lim sifatini oshirish 
va talabalarda texnik tafakkur hamda ijodiy fikrlash 
qobiliyatini rivojlantirish imkonini berishi mumkin, bu 
esa maqsadga muvofiq qadam sifatida baholanadi.

Adabiyotlar tahlili va metodlar. Hozirgi ilmiy-texnika 
taraqqiyoti jadallashgan sharoitda texnologik ta’lim 
mazmunini qayta ko‘rib chiqish va uni STEM yondashuvi 
asosida takomillashtirish dolzarb ilmiy muammolardan 
biri ekanligini quyidagi adabiyotlar tahlilidan ko‘rinib 
turibdi. 

Xorijiy tadqiqotchilar tomonidan STEM ta’limi 
ilmiy-texnika taraqqiyoti sharoitida inson kapitali 
sifatini oshirishning asosiy omili sifatida qaraladi. 
Jumladan, Bybee R.SH., Sanders M., Honey M., Pearson 
G. kabi olimlarning ishlarida STEM yondashuvi fanlararo 
integratsiya,  muammoli ta’lim va loyihaviy faoliyat 
orqali talabalarda injenerlik tafakkuri, ijodkorlik va 
innovatsion qobiliyatlarni shakllantirishga xizmat qilishi 
ta’kidlangan ( 1, 2, 3 ). 

Ularning tadqiqotlarida texnologik ta’lim mazmunini 
real ishlab chiqarish jarayonlari bilan bog‘lash STEM 
ta’limning muhim didaktik tamoyili sifatida asoslanadi. 
O‘zbekistonlik tadqiqotchilarning ilmiy ishlarida 
texnologik ta’lim mazmuni milliy ta’lim standartlari, 
mehnat bozori talablari va milliy qadriyatlar 
uyg‘unligida rivojlantirilishi lozimligi ta’kidlanadi. Ayrim 
tadqiqotlarda texnologik ta’limda metall va yog‘och 
materiallarga ishlov berish, texnik modellashtirish, 
konstruktorlik faoliyati orqali talabalarning texnik 
fikrlashini rivojlantirishga alohida ye’tibor qaratilgan. 
Shu bilan birga, STEM yondashuvini joriy yetish 
orqali texnologik ta’lim mazmunini kompetensiyaviy 
yondashuv asosida takomillashtirish imkoniyatlari ilmiy 

jihatdan asoslab berilgan.
B.Imanovning xalqaro ilmiy-nazariy konferen-

siyada chop yetilgan (2025) “STEM asosidagi eksperi-
mentlarning tabiiy hodisalarni ilmiy asosda bashorat 
qilish qobiliyatini rivojlantirishdagi roli” materiallarida 
maktab o‘quvchilarida kuzatilgan va kundalik 
hayotda uchraydigan tabiiy hodisalarning mazmuni 
va mohiyatini bashorat qilishga qaratilgan ilmiy-
tadqiqot qobiliyatlarini rivojlantirish uchun STEM-
eksperimentlarni ta’lim jarayoniga integratsiya qilish 
strategiyasi ko‘rib chiqilgan.

Adabiyotlar tahlili shuni ko‘rsatadiki, texnologik ta’lim 
mazmunini STEM yondashuvi asosida rivojlantirish 
masalasi ko‘plab tadqiqotlarda yoritilgan bo‘lsa-da, ularda 
asosan umumiy didaktik tamoyillar yoki alohida fanlar 
doirasidagi integratsiya masalalari o‘rganilgan. Biroq 
texnologik ta’lim mazmunini zamonaviy ilmiy-texnika 
taraqqiyoti tendensiyalari, raqamli texnologiyalar hamda 
ishlab chiqarishdagi innovatsion jarayonlar bilan o‘zaro 
uyg‘unlikda o‘rganish masalasi hozircha yetarli darajada 
tizimli ravishda tadqiq etilmagan.

Yuqorida keltirilgan tadqiqotlar tahlili shuni 
ko‘rsatadiki, texnologik ta’lim mazmunini STEM 
yondashuvi asosida takomillashtirish bugungi kunda 
dolzarb vazifalardan biri hisoblanadi. Bu jarayonni 
samarali amalga oshirish uchun uning metodik, 
mazmuniy va tashkiliy asoslarini chuqur ilmiy jihatdan 
asoslash, ta’lim tizimini modernizatsiya qilishga 
yo‘naltirilgan kompleks yondashuvni ishlab chiqish talab 
etiladi. Shu bilan birga, talabalarda texnik va innovatsion 
kompetensiyalarni shakllantirishga xizmat qiluvchi 
yangi avlod pedagogik modellarini yaratish zarurati 
yaqqol namoyon bo‘ladi.
NATIJA� VA� MUHOKAMA. Texnologik ta’lim boshqa 

ta’lim yo‘nalishlaridan farqli ravishda integrativ 
xususiyatga ega bo‘lib, u belgilangan maqsad va 
vazifalarni amalga oshirishda fizika, matematika, 
informatika, ekologiya hamda muhandislik fanlari bilan 
uzviy bog‘liqlikka tayanadi. Bu jihat talabalarga nazariy 
bilimlar bilan bir qatorda amaliy ko‘nikmalarni ham 
egallash imkonini yaratadi. Shuningdek, o‘quv jarayonida 
texnik va kreativ fikrlashni rivojlantirish orqali turli 
muammolarga samarali yechim topish qobiliyati 
shakllanadi.

Ilmiy-metodik nuqtai nazardan texnologik ta’limning 
mazmuni va mohiyatini quyidagi asosiy xususiyatlar 
orqali tavsiflash mumkin:

Texnologik ta’limning integrativ xususiyati — bu 
turli fanlar, jumladan fizika, matematika, informatika, 
muhandislik va ekologiya yo‘nalishlari bilan o‘zaro 
bog‘liq holda, fanlararo yondashuv asosida bilim, 
ko‘nikma va malakalarni shakllantirish jarayonidir. 
Bunday yondashuv talabalarda kompleks fikrlashni 

rivojlantirish, bilimlarni amaliyot bilan uyg‘unlashtirish 
va real ishlab chiqarish jarayonlariga moslashuvchanlikni 
ta’minlashga xizmat qiladi.

Texnologik ta’limning ijodiy faoliyatni rivojlantirish 
xususiyati — talabalarda yangicha fikrlash, kreativ 
yondashuv va mustaqil qaror qabul qilish ko‘nikmalarini 
shakllantirishga xizmat qiladi. Bu jarayon ta’lim 
oluvchilarning muammolarga innovatsion yechim 
topish, yangi g‘oyalar ishlab chiqish va amaliy faoliyatda 
qo‘llash qobiliyatlarini rivojlantirishga qaratilgan.

Ma’lumki, Oliy ta’lim muassasalarida texnologik ta’lim 
mazmuni davlat ta’lim standartlariga asoslangan o‘quv 
dasturlari orqali belgilanadi. Ushbu mazmun talabalar 
tomonidan egallanishi zarur bo‘lgan bilimlar, amaliy 
ko‘nikmalar va kasbiy kompetensiyalar tizimini qamrab 
oladi.

Texnologik ta’lim mazmunining asosiy tarkibiy 
qismlari tugrisida to‘xtalib o‘tamiz:

Texnik bilimlar majmuasi — konstruksion materiallar, 
turli qurilmalar, mashinalar va mexanizmlarning tuzilishi 
hamda ishlash tamoyillari haqidagi bilimlar majmuasi.

Texnologik jarayonlar haqidagi bilimlar — 
metall va metallmas materiallarga ishlov berish 
texnologiyalari, konstruksiyalash va loyihalash asoslari, 
energiya manbalari, ishlab chiqarish jarayonlarini 
avtomatlashtirish hamda robototexnika elementlari 
haqidagi tushunchalar.

Zamonaviy ta’lim tizimida texnologik ta’limning 
vazifalari an’anaviy “kasbiy malaka berish” doirasidan 
ancha kengayib, shaxsning kompleks rivojlanishiga 
xizmat qiluvchi ko‘p qirrali mazmun kasb etadi. Ushbu 
vazifalar quyidagi asosiy tamoyillar negizida amalga 
oshiriladi:

a) integrativ yondashuv — tabiiy fanlar, matematika 
hamda muhandislik bilimlarini o‘zaro uyg‘unlashtirgan 
holda, bilimlarni yagona tizim sifatida shakllantirishga 
qaratilgan;

b) amaliyotga yo‘naltirilganlik — ta’lim jarayonida 
loyihaviy faoliyat, muammoli vaziyatlarga asoslangan 
o‘qitish va amaliy topshiriqlar orqali bilimlarni real 
sharoitlarda qo‘llash ko‘nikmalarini rivojlantirishni 
nazarda tutadi;

v) qayta takrorlanuvchi faoliyat — “prototip yaratish 
– sinovdan o‘tkazish — takomillashtirish” bosqichlari 
asosida mahsulot yoki yechimni bosqichma-bosqich 
rivojlantirishga yo‘naltiriladi;

g) tanqidiy va kreativ tafakkurni rivojlantirish — 
mavjud muammolarni turli nuqtayi nazardan tahlil 
qilish, ularga bir nechta muqobil yechimlar ishlab chiqish 
va eng samaralisini tanlash qobiliyatini shakllantirishga 
xizmat qiladi.

Mazkur tamoyillar texnologik ta’limning mazmunini 
boyitib, talabalarda nafaqat amaliy ko‘nikmalar, balki 

mustaqil fikrlash, innovatsion yondashuv va murakkab 
masalalarni hal etish kompetentsiyalarini rivojlantirishga 
imkon yaratadi.

Oliy ta’lim tizimida texnologik ta’lim mazmuni 
davlat ta’lim standartlari asosida shakllantirilib, u 
o‘quv dasturlarida belgilangan nazariy bilimlar, amaliy 
ko‘nikmalar va kasbiy kompetensiyalar uyg‘unligini 
qamrab oladi. Mazkur mazmun talabalarda texnologik 
tafakkurni rivojlantirish, ularni mustaqil kasbiy 
faoliyatga tayyorlash hamda mehnat bozori talablariga 
javob bera oladigan raqobatbardosh mutaxassislarni 
shakllantirishga xizmat qiladi. Shu nuqtayi nazardan, 
texnologik ta’lim mazmunini quyidagi asosiy tarkibiy 
qismlar tizimi sifatida tavsiflash mumkin:

a) fundamental va amaliy bilimlar majmuasi 
(texnologik jarayonlar, materiallar va ishlab chiqarish 
asoslari bo‘yicha); 

b) amaliy faoliyatga yo‘naltirilgan ko‘nikma va 
malakalar (uskunalar bilan ishlash, texnologik 
operatsiyalarni bajarish, xavfsizlik qoidalariga rioya 
qilish); 

v) kasbiy kompetensiyalar (muammoli vaziyatlarni 
hal etish, innovatsion yondashuvlarni qo‘llash, mustaqil 
qaror qabul qilish); 

g) axborot-kommunikatsion texnologiyalardan 
foydalanish qobiliyati; 

d) ijtimoiy-kasbiy moslashuv va jamoada ishlash 
madaniyati.

Mazkur tarkibiy qismlar o‘zaro bog‘liq holda 
talabalarning kompleks rivojlanishini ta’minlaydi hamda 
texnologik ta’limning zamonaviy mazmunini belgilab 
beradi. Mehnat madaniyati va kasbiy axloq — jamoada 
samarali faoliyat yuritish, mehnat muhofazasi va texnika 
xavfsizligi qoidalariga qat’iy rioya qilish, ekologik ongni 
shakllantirish hamda kasbiy mas’uliyat va ijtimoiy 
burchni anglashni ta’minlaydi.

Raqamli texnologiyalar integratsiyasi — avtomat-
lashtirilgan va raqamli boshqaruv tizimlaridan 
foydalanish, 3D-modellashtirish, raqamli fabrika (digital 
fabrication) elementlari bilan ishlash, shuningdek, ishlab 
chiqarish jarayonlarida axborot-kommunikatsiya texno-
logiyalarini samarali qo‘llash ko‘nikmalarini qamrab 
oladi.

Yuqorida amalga oshirilgan tahlil natijalaridan 
kelib chiqib, zamonaviy oliy ta’lim tizimida texnologik 
ta’lim mazmuni va vazifalari an’anaviy “kasbiy malaka 
shakllantirish” yondashuvidan ancha keng doirani 
qamrab olishi aniqlanadi. Ushbu ta’lim turi endilikda 
faqat amaliy ko‘nikmalarni shakllantirish bilan 
cheklanmasdan, balki talabaning intellektual salohiyati, 
ijodiy fikrlashi hamda innovatsion faollik qobiliyatlarini 
rivojlantirishga yo‘naltirilgan murakkab pedagogik tizim 
sifatida qaralmoqda. 



84
  2026-yil 2-son   www.xabarnoma.terdpi.uz

SIFATLI�TA’LIM�ȃ�YORQIN�KELAJAK

ISSN:�3060-4761
 �TerDPI�ILMIY�XABARNOMASI��/���SCIENTIFIC�BULLETIN�OF�THE�TerSPI���/��НАУЧНЫЙ�ВЕСТНИК�ТерГПИ

Shu nuqtayi nazardan, texnologik ta’lim mazmuni 
talabalarni zamonaviy ishlab chiqarish jarayonlari, 
raqamli texnologiyalar va innovatsion iqtisodiyot 
sharoitida samarali faoliyat yuritishga tayyorlashga 
xizmat qiladi. Bunda ta’lim jarayoni faqat muayyan 
amaliy harakatlarni o‘zlashtirishga emas, balki 
tahlil qilish, muammoli vaziyatlarda mustaqil qaror 
qabul qilish, texnologiyalar o‘rtasida integratsiyani 
ta’minlash kabi universal kompetensiyalarni 
shakllantirishga yo‘naltiriladi.

Shuningdek, texnologik ta’lim doirasida 
talabalarda tizimli fikrlash, raqamli savodxonlik, 
innovatsion yondashuv va kasbiy moslashuvchanlik 
kabi sifatlarni rivojlantirish ustuvor ahamiyat kasb 
etadi. Bu esa o‘z navbatida, ularning mehnat bozorida 
raqobatbardoshligini ta’minlash va uzluksiz kasbiy 
rivojlanish imkoniyatlarini kengaytirishga xizmat 
qiladi.

Ushbu tamoyillar asosida tashkil etilgan 
texnologik ta’lim tizimi oliy ta’lim muassasalarida 
yuqori kasbiy kompetensiyaga ega, innovatsion 
fikrlaydigan va zamonaviy ishlab chiqarish 
talablariga mos raqobatbardosh mutaxassislarni 
tayyorlashning samarali mexanizmi sifatida xizmat 
qiladi.

Natijada texnologik ta’lim jarayonida 
talabalarda texnik-injenerlik kompetensiyasi 
(konstruksiyalarni tahlil qilish, hisob-kitob ishlarini 
bajarish, modellashtirish), texnologik va raqamli 
kompetensiyalar, shuningdek, ijodiy, innovatsion 
va ijtimoiy faollikka asoslangan kompetensiyalar 
tizimli ravishda shakllanadi.

Texnologik ta’limning zamonaviy modeli 
talabalarning shaxsiy va ijtimoiy-psixologik 
fazilatlarini rivojlantirishga, ijodkorlik, 
tashabbuskorlik va javobgarlikka asoslangan 
faol shaxsni tarbiyalashga qaratilgan strategik 
vazifalarni amalga oshirishni nazarda tutadi.

Zamonaviy yondashuvda texnologik ta’lim STEM 
(Science, Technology, Engineering, Mathematics) 
konsepsiyasi bilan uyg‘unlashtirilgan holda 
qaraladi. Bu yondashuv fanlar integratsiyasi asosida 
“bilish - qilish - yaratish” zanjirini ishga soladi.

An’anaviy ta’limda nazariya ko‘pincha hayotiy 
kontekst bilan bog‘lanmagan bo‘lsa, STEM 
yondashuvi talabalarda loyihalash, prototiplash, 
tajriba o‘tkazish va test-sinovdan o‘tkazish 
kabi amaliy injenerlik kompetensiyalarini 
shakllantirishni ta’minlaydi.

Raqamli texnologiyalar, robototexnika, sensorika 
va 3D-printing sohalaridagi jadal rivojlanish ta’lim 
mazmunini tizimli ravishda yangilab borishni 
taqozo etmoqda. Mohiyatan, texnologik ta’lim 

insonning moddiy dunyoga ongli va maqsadli 
ta’sir ko‘rsatish jarayonlariga tayyorlovchi ta’lim 
turi hisoblanib, u bilimlarni faqat reproduktiv 
o‘zlashtirish bilan cheklanmasdan, ularni amaliy-
ijodiy faoliyatga aylantirishni nazarda tutadi.

Bunda texnik-konstruktorlik va texnologik 
jarayonlar, mehnat madaniyati, xavfsizlik talablari, 
resurslardan oqilona foydalanish hamda barqaror 
rivojlanish prinsiplari uzviy ravishda qamrab 
olinadi.

Texnologik ta’lim mazmuni quyidagi asosiy 
komponentlardan tarkib topadi:

— nazariy komponent - unga materialshunoslik, 
konstruktsiyalar asoslari, mexanizmlar ishlash 
prinsiplari, yenergiya aylanish jarayonlari, 
avtomatlashtirish va boshqaruv tizimlari, 
algoritmlashtirish asoslari kiradi;

— amaliy komponent - u zamonaviy 
texnologiyalar va ishlab chiqarish jarayonlari 
bilan bog‘liq amaliy mashg‘ulotlar, loyihalash 
va prototiplash ko‘nikmalarini shakllantirishga 
qaratilgan;

— innovatsion-kompetension komponent - 
mazkur komponent muammolarni hal yetish, 
konstruktiv va injenerlik tafakkurini rivojlantirish, 
ijodiy va innovatsion yechimlar ishlab chiqish 
qobiliyatlarini qamrab oladi.

Shu jihatdan texnologik ta’lim nafaqat bilim 
berishga yo‘naltirilgan, balki talabalarni kasbiy-
amaliy faoliyatga tayyorlovchi, fan, ta’lim va ishlab 
chiqarish integratsiyasini ta’minlovchi zamonaviy 
pedagogik tizim sifatida namoyon bo‘ladi.
XULOSA. Tadqiqot natijalari shuni ko‘rsatadiki, 

STEM yondashuvi asosida tashkil etilgan texnologik 
ta’lim o‘quvchilarda fanlararo integratsiyalashgan 
bilimlarni shakllantirish, amaliy ko‘nikmalarni 
rivojlantirish, shuningdek, texnik va ijodiy fikrlash 
hamda muhandislik tafakkurini takomillashtirishda 
yuqori samaradorlikka ega. Ushbu yondashuv 
nazariy bilimlar bilan amaliy faoliyat o‘rtasidagi 
o‘zaro bog‘liqlikni ta’minlab, ta’lim mazmunini 
zamonaviy ishlab chiqarish jarayonlari, raqamli 
texnologiyalar va innovatsion muhit talablari 
asosida yangilash imkonini beradi.

Bundan tashqari, STEM ta’limi talabalarning 
mustaqil fikr yuritish qobiliyatini oshirish, 
muammoli vaziyatlarni samarali hal qilish hamda 
loyihaviy faoliyatni amalga oshirishga doir 
kompetensiyalarni rivojlantirishga xizmat qiladi. 
Natijada, mazkur yondashuv ta’lim jarayonining 
sifat va samaradorligini oshirish bilan bir qatorda, 
talabalarni kelgusidagi kasbiy faoliyatiga kompleks 
tayyorlashda muhim omil sifatida namoyon bo‘ladi.

TAKLIFLAR.� Texnologik ta’lim mazmunini 
ilmiy-texnika taraqqiyoti tendensiyalariga muvofiq 
ravishda takomillashtirish.

STEM yondashuvi asosida fanlararo 
integratsiyalangan o‘quv modullari va loyihaga 
yo‘naltirilgan topshiriqlarni joriy yetish.

Ta’lim jarayonida amaliy, tadqiqot va innovatsion 

faoliyatga yo‘naltirilgan o‘qitish usullari ulushini 
oshirish.

Texnologik ta’lim o‘qituvchilarining STEM va 
raqamli pedagogik kompetensiyalarini tizimli 
rivojlantirish.

Zamonaviy STEM laboratoriyalari va o‘quv-
amaliy bazani shakllantirish.


